
PRESENTAZIONE

Dopo il consistente sforzo che ha visto I'edizione del volume
“ El caodel zhucaro” , pubblicazionecheraccoglieunaconsisten-
tecarrellata di foto del nostroterritorio e un vocabolario veneto-
italiano, ci ripresentiamo con questa ulteriore edizione del con-
corso“ PremioLivioFerrari - Indiaeto Veneto” per riconfermare
I'interesse e |'attenzione per la nostra cultura.

Confortati dal successo che continuaariscuotereil concorso, per
I'anno prossimo abbiamo pensato di estendere la partecipazione
ad un territorio pit ampio.

Il bando di concorso egiainfasedi studio e saradiffuso entro
il 1998.

Diffondendo la presente pubblicazione nelle scuole ci auguriamo

che la partecipazione sia sempre pitl qualificata.

Dedichiamo I'edizione del concorso di quest'anno ad Antonio

Pescarin, sindaco di Boara Pisani, scomparso prematuramente.

Graziano Zanin
(pres. Comitato di Gestione
Biblioteca Comunale
e del CFC Athesis)






SCUOLA ELEMENTARE

CLASSI PRIME

FEDERICO GOLOSON

Mi so Federico

€ S0 proprio on goloson,
par magnare

no me serve e piron;
me basta el me deo

el xé mgo del corteo.
Lo fico in te la ciocolata
e po in te la marmelata;
me |o leco,

me lo ciucio

e provo tanto

gusto.

FEDERICO BRAGA
Classe Prima Scuola Elementare
Boara Pisani



LA MEBAMBOLA

Mi go na bambola
se ciama Fole,
lagavulavaricela
anca ela co mi.

La ga on ocio solo,
parche la go ciapa
tanto a brazacolo.
La ga on brazo roto
e la xé scoas pela,
ma la xé piena de bonta.
La mevole ben e

la me xé afeziona

nisun mai ne dividara.

SOFIA MORANDI
Classe Prima
Scuola Elementare
Boara Pisani



LA GATA COL SORZE

Xétuto e di

che la me gata

la xé ferma

Ccoe rece piega,

i oci mezi sara

el corpo xé tira come na mola
pronto a scatare soto la scala.
La tende on sorzeto,

chisa poareto

Sel sesalvara

CO na gata

cusi rabia.

DANIELE SAVOGIN
Classe Prima

Scuola Elementare
Boara Pisani



EA ROSA

Ea rosa,

eaxé e pi bel fiore
parché ea parla

de amore.

El xé el fiore dedica
a la Madonna che
la se ciama Maria
come la mama mia.
Ea poe esare bianca
rossa o zala,
ponzente o profuma
parché cosi €l

Sgnore ea ga crea.

PAOLO SEGRADIN
Classe Prima
Scuola Elementare
Boara Pisani



CLASSI SECONDE

ME NONA XE PERMALOSA

Me nona la xé permalosa, la me dise ca so mata
e a ela no se pole dirghe gnente.

Se ghe digo che la xé cattiva

lametirai cavel,

ma mi fago finta de gnente

par no darghe sodisfazion.

Se ghe digo che la xé bona,

la crede che la toga in giro.

E lora come se fa a ‘ ndare dacordo

mi e ela?

FEDERICA PAVIERA
Classe Seconda
Scuola Elementare
Boara Pisani (PD)

PRIMAVERA

La primavera la xé riva
e tanti fiuri la ga porta;
ghe ne xé de viola, derusi,
de xai, de bianchi e delil3,
ma i xé tuti profuma.
On bel di on maseto
ghe no cata
e ame mama
ghi go porta.
Classe Seconda

Scuola Elementare
Anguillara Veneta PD

ALBARO

Albaro beo,

ahime, te ghe perso xa
quasi tuto el to manteo!
Soeo ieri gera verdi
eto foie,

unco e xe tute xae

che e pare tante farfae!
Dai rami pendi

come tanti ami

par voaltre, ormai,

no ghe xe pit doman!
Tornaré perd in primavera
fresche, sluxeganti
come tanti diamanti.

Classe Seconda
Scuola Elementare “ R Ardigo”
Padova

NA STRANA SCOEA

Ghe gera na’ volta

na' strana scoea

coeora tuta de vioea,

dove pero i scoeari

i gera proprio dei gran somari.
Par fortuna xe riva un mago
chei ga porta in un gran lago
el ghe ga eava a tuti ea testa
e Xe sta subito gran festa.
Quando i scoeari

xe torna a scoea

no ia ga piu trova

tuta coeora de vioea.

Classe Seconda
Scuola Elementare "R. Ardigo "
Padova

EL PIANTO DEL SPAVENTAPASARI

“ So stufo de stare qua,
in mezo al fromento,
fermo impala.

Beati voialtri osai,

co le vostre ale

gire el mondo
inquaeinla

e no dovi stare

fermi impald".

RICCARDO LOSELLA
Classe Seconda

Scuola Elementare
Boara Pisani

LA MARISANDOLA

La marisandola la se sconde
in te le crepe dela mura
col so corpo streto e fin.
La seficain tela sabia
cusi €l gato no la vede.

Ma se questo no basta,

la slonga la coa,
lalamoveinsuein zo,

po la core pi che la poe.
Ma col gato no la ghe la fa
einteon atimo

la xé magna.

-16-

NICOLA OLIVIERI
Classe Seconda
Scuola Elementare
Boara Pisani



CLASSI TERZE

AL POSTO DEI CAVEY

Untaleel gaintesta delerose,

segno che pensa solo dolsi cose,

el altro xé serto on sior dumor nero,
parche’ ghe crese leviole del pensiero,
en’ altro ancora con le ontrighe spetena’,

gavara’ le idee confusiona’.

MARTINA

Classe Terza
Scuola Elementare
Anguillara Veneta

EL PUATOLO DEL CAN

Mi go on can de pesa, tuto verde
el st on fiaroto par dedrio

ma el sé beo insteso

me lo tegno tuta la note,

ghe suogo ogni matina

fin che no vago a scola.

Na olta lo go adiritura sposa

CO na coneleta arancion.

Dopo i go manda ae Hawai

a fare el viaiyo de nosse

ei xé oncora la.

MARCO B.
Classe Terza
Scuola Elementare
Anguillara Veneta

LA ME GRANDE PASSION

La me grande passion

x€é a zugare a balon,

se par mi

zugaria tutta al di,

non me piase stare in porta,
perché bisogna stare li

a spettare chi teo tira a ti,
einvese a mi me piase
correre,scartaretirare e segnare,

farei goal xé a me passion

spero da grande deventare un campion

-19-

SARTIN MATTEO

Classe Terza

Scuola Elementare

Anguillara Veneta



CLASSI QUARTE

XE SERA

A I’ orizonte vedo €l cielo tinto de rosso,

el sole €l cala lento lento de drio ai pioppi,
el fa slusegare e foie con riflessi de oro;

on pettirosso el va via dal ramo e

el vola contro ch’el spettacolo cusi belo.

CHIARA OLIVIERI
Classe Quarta
Scuola Elementare
Boara Pisani (PD)

MARZO

Xé marzo: al tiepido sole del matin,
xé shocia in tel giardin,

na picola siepe de biancospin.

E intorno se ode all’improviso

na musica lieve come un soriso.

CHIARA OLIVIERI
Classe Quarta Scuola Elementare
Boara Pisani (PD)

| CURIANDOLI

| se buta a carnevale
In coste alla zente,
| xé de tutti i colori

| porta gioia in tuti i cuori.

ALESSANDRO R.

Classe Quarta
Scuola Elementare
Anguillara Veneta

LA CANNA DA PESCA

Me cuin el ga na cana
Da pesca, ma a pescare non €l
Ghe va mai, la tien par belesa
E chi che ghe la toca €l va
Nel guai.
ALESSANDRO R.
Classe Quarta

Scuola Elementare
Anguillara Veneta

EA PRIMAVERA

Bea la primavera,

che ogni ano vien sincera,

me piase i so fiori!

Ea primavera ea porta serenita
con tante cose del pasa,

ea primavera benedeta

sempre piena de bonta,

ea xé felicita.

POLO P.

Classe Quarta
Scuola Elementare
Anguillara Veneta

A CARNEVAE

Come che dise €l deto

<< A carnevale ogni scherzo vae>>
seriva e momento
deridare e sherzare,
disemo barzelete

e femo battute,

chie fa ben

ala nostra salute,

e vedari che se Dio vorra
pit a lungo se vivara.

E che ghe sia,

tanta allegria

anche par chi putini

chi sei pi tristi che ghe sia.

SARTIN M.
Classe Quarta
Scuola Elementare
Anguillara Veneta

LA PASQUA

La pasguala se sente e

la se vede rivar

e tanti fiuri i sédrio sbociar.
Ma coi so bel colori e odori
i faraegrar tutti i cuori.
Con la Pasgua se ricorda

la Ressurezion del Signore

che e le sta el primo creatore.

SABRINA

Classe Quarta
Scuola Elementare
Anguillara Veneta

LE CASTAGNE

A novembre se va in montagna
par rancurare la castagna.

In meso a tante foie scolora
tuti i rissi xé crola.

El scoiatolo sa €l pensa

A aimpinirse la dispensa

co castagne e noselete

da magnare ogni matina.

Le castagne tel so risso

ghe piase star al calducio.

El vento shate forte sui balcuni
ma tel fuogo scciopa i maruni.
E nialtri che stemo in campagna

ndemo a catare i maruni in montagna.

Classe Quarta
Scuola Elementare
Anguillara Veneta

QUANDO CHE VIEN LA PRIMAVERA

Quando che vien la primavera,

i tusi i resta fora fin sera,

i core come despera

ei riva casa tutti sua.

El solenon |’ & pi mala

anzi oghi sera el xé sempre pi riscalda.

e nuvoe non ghe xé pi

eso ghe xé €l ciel sereno ogni di.

Ea primavera la xé la stagion pi bea che ghe sia,

e speremo che no la vaga pi via.

STEFANO P.
Classe Quarta
Scuola Elementare
Anguillara Veneta

E AQUION

Ghe xé calcosa de beo nel’aria,
voea da na parte a s altra del sieo,
pare na stea cadente chia casca so.
Sefano tra de lori gare,

par vedare chi che va pi alto,

chi xé pi beo,

chi xé pi robusto,

e chi xé pi lungo.
LUCA M.
Classe Quarta
Scuola Elementare
Anguillara Veneta

EL POMARO

Xé marzo, par via Ca' Bianca

€l pomaro el se xé sveja con on siae bianco,
lo vardo incanta

e intanto na bava de vento el fa solare

via leziere farfaline bianche.

SARA DESTRO
Classe Quarta
Scuola Elementare
Boara Pisani

CLASS QUINTE

SENTIMENTI

Eco'ea feicita,
libera co fa el vento;
€co ea serenita

“ch’a svolasa in tel me core”.

Na gioia

vegnu da’ cieo,

verso I'infinio,

come oNn’ 0Seo,

come |’ 0seo

che siensioso € vola,

|a dove ea regna la liberta.

MARZIA G.
Classe Quinta
Scuola Elementare
Anguillara Veneta

-31-



‘E QUATRO STAIONI

Se incumisia dall’ arcobaen ,

guando che el cielo el xe sempre seren;

guando chei osei i xe mete a cantare,

guando ‘e geme le incumisia a shociare,
quando che I'aria la diventa tiepida e profuma,
adeso la primavera la sé cumisia.

Dopo riva el zalo,

presente fin dalla matina, quando che canta el galo.
El zalo del sole, e blu del mare,

coluri cusi bei che me fa sognare.

Tanti animai se vede gironzolare,

adeso I ista la ga da cumisiare.

E subito riva el roso e el maron,

questo vol dire che xe drio cambiare staion.
In tei campi se sente cantare:

ghe sé la iente che ga da vendemiare.
L’autuno el sé cumisia

e el scolaro el diventa preocupa.

Eco i paesi tuti ineva,
bianchi, fredi e disabita.

A dormire ghe va tanti animai
e riva Babo Natal coi regai.
L’inverno el xé triste e desol3;
€l novo ano el xé quasi riva.

In te un ano ghe xé quatro staioni

che ‘e se ripete sensa discusioni.

Tute ‘e xé bele e diferensia,

anche se non ‘e xe tute colora.

Primavera, ista, autuno, inverno;

ste qua ‘e xe ‘e staion che ‘e durera in eterno.

GIADA B.
Classe Quinta Scuola Elementare Anguillara Veneta

LETTERA A ME NONO

Caro nono speso a te penso,
prima di dormire,

prima di sognare.

Mai te go visto,

Speso te imagino.

Teieri n"omo feice, contento.
Perché te te ne anda ?

Per mi xé un mistero.

Ogni olta che penso a la to feicita,
quando ti s diventa pare,
capisco che prima de nasere,
sa qualcuno me pensava.
Grazie.

El to nome el ricorda in mi,

ea amore, ea onesta, ea umilta.
Te avro semprein tel me cuore,
te me saré sempre visin,

come n’angeo bon.

IRENE A.
Classe Quinta Scuola Elementare Anguillara Veneta

ATl LUNA

Luna mama d’ e stee

luna ca te ispiri i poeti

speranza dei inamora

luna presiosa

cateincanti i oci

grande stea cateilumini la note
luna amiga di lupi

mi a te vardo co amore

e sempre co’ ti parlero

GIADA

Classe Quinta
Scuola Elementare
Anguillara Veneta



LETOBELO

Du cavaliti
come brazzi verti
tegnea su

‘| pajon

i nizzoli de canjo
‘| piumin

La munega e la fogara
i lo fasea pi grosso
pi calda come la pansa di un comendator

‘L vento
supiava su i veri
de carta zala
pa’ ficarse soto
a scaldarse.

| veci

stiti -strifi

come do morosi

i ciacolava

fin ch’el sono li portava via
SO i SO pensieri
ronchezando

so sto leto belo.
MICHELA S.
Classe Quinta Scuola Elementare Anguillara Veneta

NEL BUIO

Sento il canto dei usel.

Sento el soe sula pee.

Sento la piova che casca.

Sento el vento supiare.

Sento I’ amore de chi me voe ben.

Tuto questo lo vedo col el me cuore

MIRKO S.
Classe Quinta

Scuola Elementare
Anguillara Veneta

SCUOLA MEDIA

LA ME BOARA

Boara la xe la me zttadina

rifornia e picenina.

A Boara ghe xe poche persone

che le se conose tute par vista 0 par nome.
Ghe xe |la so cieseta

co davanti la so piazeta.

Ghe xe i negoz alimentari

co drento tanti tipi de magnari.

Par i toseti ghe xe i campi da balon

do chei setrova ei zoga co passion.
Davanti al cimitero le vecie va a catarse
e le ciacola tanto che ghe vien le gote arse.
El me paese I € beo assg,

e ognuno ghe sta come on re.

LAURA PAPPARELLA
Classe Prima Scuola Media
Boara Pisani

-37-



LA SABAINA

La Sabaina a I’ & on canaeto
taca casa mia.

El jera on spetacolo,

i me disea,

indove tuti i tusi fasea el bagno
e quei cavardava i se godea.
Adeso no la xe pi neta

come na olta,

ma la xé piena de nutrie

che le ghe magna le rive

on fia a la olta.

La xeé piena de scoasse onte
e non te vien pi inamente

I"acqua fresca de fonte.

ELENA MIGLIORINI
Classe Seconda Scuola Media
Boara Pisani

ME NONNO

Con la testa de pensolon

me nonno

€l le senta sua carega a dondolo
el se ga indormesa.

| so giorni li se tutti cosita...

Il sericcorda del giorni passa
e dea vita visua.

Nea so stesta de pensolon

i veci roccordi.

Eppure da distante

€l pare un vecieto

come chealtri,

ma ogniuno de ori

el ga ae spae

una grande e vera storia

che noialtri sovani

garissimo da ascoltar.

FABIO MALACHIN
Classe Terza Scuola Media
Albignasego (PD)

ADULTI

EL RITORNO DEL PENDOLO

Tel sogno

dove e mistero se faséa

on ¢ércio confuso

e la paura coréva da sola

i ghévai oséi e aletaja.

T'i estremi del siénzio
voévo butare la mé onbra
prima che |’ansia del vento
s'incorzésse

chel tenpo no’ el xe on zogo.
Po', finio I’atimo

me so' cata a gercare aiuto
ma la risposta

de chi mejeravigin
mancava de conprenssion.
G0 liga al6ra €l pensiero
a'la vose de ‘na foja

pa’ rancurare el basava el fiore
intanto che scoltavo el tenpo
fare ritorno al pendolo.

LUCIANO BONVENTO
BUSO DI ROVIGO

-40-



PROFUMO ANTICO

On fosso, on ponteseo
‘na Madonina drento el Capiteo.

Pianta cofa on pensiero tel tempo

el mé paese el xe resta a sognare

drénto che ‘a cuna de tera dolze

distira tra I’ Adese e el Senesolo.

Davanti a'la vécia casa se snasa ancora
I"antico profumo d'i salisi e d'i piopi
edeecdrsescalze d'i fidi.

Séle e senzde e bala insieme a'la sera

sul rosso profio del’ orizonte,

dove I’ombria se sldonga

cofa la voésse carezare e rose

su’i contorni zai de’a luna.

E memorie e xe resta qua

stréte sul pugno del cuore

co’e vése d'i amighi, sentimenti ancora vivi
ai margini del’anima.

A Novenbre ghe poche foje taca i albori,
cofa la conta d'i mé giorni

che sempre piti i shrissia drio i muri del scuro.
Doman caminaro el novo giorno

col pensiero resta ricordo,

morsegara la me bdca paroe busiare
parche drénto el spécio che me varda

pit no’ vedo I eroe toséto d'i ideali rincorsi
ma solo I’ onbra d'i sogni

resta taca al fio bianco del’infanzia.

BONVENTO LUCIANO
BUSO DI ROVIGO

NA SERA DE NEVE

On son de campagha
va incontro ala sera
svejando in tel core
la malinconia.
Sospiri de luna
caressa le case

che shate le sgje
spetando za el sono.
On sucaro hianco
coverze la tera

che forse la sogha
abrassi de sole.

E I’anema tase

in te sta sera de neve,
scoltando la voce

de ricordi lontani...
Quando

in te on goto de neve
CO tre giosse de aseo
cantava la vita
ancora nova de fiama!
Quando

on bianco pajasso

col capelo del nono

el ne metéa in tel core
la felicita.

GEMMA BELLOTTO
CORTELA DI VO

| SCARTOSSETI

Inciodar mi voria

sto poco tempo che me resta.

Me incontento de gnente,

parche par mi ogni di xe na festa.

Aeora verzo i scartosseti dei ricordi
eritrovo a toseta che coreva par i trosi,

pie descalsa in mezo al’ acoa de on temporae,
bagna e inpaltana come on arnato.

Inscartossa go i profumi de e vioete
che catavo so erive dei fossi,

‘| tepido soe de a primavera
I’arieta che me caressava lesiera.

So on scartosseto go ‘I ricordo de me popa
co’'l me montava so e so spae

fasendo €l troto del cavaeo,

‘| fasoeto co e man in meso e so gambe.

‘L ben de me mama imucia

so che a cusina infumega.

La roea che me scaldava i penini d’inverno
senta so na caregheta

€0 na gran soca che brusava,
me popa co on gran laorasso
so erive ‘| catava

€ po co le penoe la spacava.

Inscartossa go ‘I ricordo de a poenta

fata so a caliera

inpica so a caena soto ‘| camin,

‘| viso rosso de me mama che la ramenava
e le croste de coea caliera

le ne faseva barufare ogni sera.

La scansia co i piati in bea mostra

co’'l gaeto disegna.

La toea ruspiosa che ogni sabo

CO na issieta de senare

la vignea lava.

Ma ‘| scartosseto pi beo xe coeo

co se ‘ndava in leto d'inverno

scalda da ea fogara.

Le man lesiere de me mama

che me coerseva, shatendo a pena de a colsara
e fin che a me postava

la me faseva pregare

parché ‘| Sgnore se doveva ringrassiare

che anca che'l di

ben 0 mae jera passa.

Ogni sera vivo momenti béi
furegando so che i scartosseti

e me indormesso fra i dolsi ricordi
de coando jarimo toseti.

CAMILLA BARACCO
CAMPODARSEGO (PD)



L’OMO DEL SOL

El gaveva na gran voja
(na spessie de illusion)
de desgropar €l silensio

che ghe ligava €l cor.

Doparando on fio de vosse
el ga ciama la speransa

e co'l suor del’anema

el gatolto de le parole

e inpienandole de amor

le ga afidae al vento

pa na sémena global.

Ma el vento, indifarente
(come serta zente)
le ga assae so on’onda

negandole zo nel mar.

De note, €l poareto,

el seingrumava ne le so strasse
e rancurando su el corajo

€l sercava drento al sono

chel colore de la vita

che ghe vegnea nega.

Fiolo de le piasse

dei foss ei marciapie

el caminava torno al mondo,
drio na storia dura e ferma
abrassando piova e aguasso,
inbriagandose de stele...

El sercava soratuto

dei oci chelo vardasse

de le man che se slongasse

insieme a on fia de conprension.

Ma ne la soliudine pi scura
ne la gran diperassion,

na man sgionfa de calor
vegnea zo da ciel:

drento el profumo del strafojo
sora on verde de stajon,

el Dio dei poareti

ghe regalava €l sol.
ROSANNA PEROZZO
CASELLE DI SELVAZZANO (PD)

- 46 -



VORIA

Voria tornare indrio col tempo,

par desmentegarme tuti i pensieri;

voria andare dal me paese longo i sentieri.
Rivedare le vegne in autuno carghe de ua,
destacare coa boca i reci e sbecotarli 1a senta,
col profumo del farfoio pena sega,

ramenarme tel fen doe ca zogaino a scondaroa,
ma me vien on gropo in tea gola.

Voria sentire €l galo cantare,

scaldarme coe bruscoe ca scioca al fogolare.
Vedare i bo tea stala e carezare la cavala

che me pare € portava longo i carezoni col borozin,
fisciando ogni tanto el so vecio frustin.

Sentir tel fossi le rane gracolare

e rampegarme su par le nosare.

Voria vedare tel zeese |le done

che le panoce le scarfoiava, col ciodo

€ na nenia le cantava.

Taca sui travi la zesta de panbiscoto

cal vegnea custodio,

quasi come un Dio.

Oh! Casa de campagna

dove le ortrighe e gramegna le se compagna,
ricordo de on passato pien de poesia,

desiderio grande de casa mia,

voria voria ma questo resta solo quel chein italian
se ciama “ utopia” .

LOREDANA FERRACCIOLI AGGIO
ROVIGO

NEBBIA

Se vegnu soO ea nebia sul me paese,
col so tabaro spetrale, trasparente,
daeateralasegaalza

fasendo deventare I’ aria bagna.

Pianin la se aparsa
coea so grigia mantea,
timida, titubante,

par coprir in un fia

tuto queo che ghe suea pianura,
capa pesante, scura.
El soe piu no bria

I’& paiodo, maea, come spario

einun fia vien ea note.
L’ocio no vede pill gnente,
SOEe0 Un muro ciaro,

umido, fredo, giasa.

Nudi albori trasforma
in scleletrici fantasmi.
Luci base de colpo

e se para davanti suea strada

co intorno na luce smaria,
come |’ anticamara de un portego,
dove ca sta i morti fa vegnere in mente,

e no me faria maraveia

se un OmMo nero me vegnesse incontro,
che co beffardo ghigno
el se scapea il so cilindro!

A go soeo presia de rivare,

un cuerto de corsa catare.
Tuto se disolto, spario,
inghiotio daea nebia,

invisibile s& deventa.

Cosa che ghe siaun fiapiuin la?

COSTANTINI RINA

ROVIGO

SERCO NA STELA

Vago de sera sercando na stela,
mi son sicuro, me oriento con quela,
sass e ruare ghe ze sul me troso,

la luna se sconde, ze nuvol 0so.

Cresse 'a paura, distante tonesa,
boti e s-ciantisi e forse me sega,
scampo, Scapusso, Me Srco na siesa,

casco da novo, le russe me sbrega.

Sao soto 'e foje, €l core me s-ciopa,
dopo un fiatin I'aquada me nega;

guando Dio vole, finisse anca quela.

Salto sul troso, el mojo me frega,
sbrissio su ‘e sope, €l fredo me copa,

tra 'l nero, de boto, rivedo 'a me stelal

bronbo e infanga, ze passa 'a batarela.

BENIAMINO BETTIO
RUBANO PD

-850 -



VECI

Ma sio bislachi a dire

che a puoco a puoco

par |ge de natura

veci a deventen

fin a tajare I'ultimo tragoardo
oramai senza caviji...

col jazo in drento al sangoe...

co'e spale sgorbaza dal tenpo?!.

Capimel!..

No se pole inveciare

sel nostro cuore 'insiste
cussita zbvane a restare...
come coando in canpagna
el saltava i fossi par longo...
el sfidava i misteri de'e passgje...
el cantava cui sturli
eco'ezgale..

e, po, el fantasticava
sconto tra viole e papavari

e careza da'e foje dii morari,

dopo na be'a spanza

de bis e faval..

No se pole inveciare

coando, di par di,

de vivare a ghen voja

da'a prima spiera de sole

al spuntare rufian de'a luna...
coando €l brusighin

de catarse 'ncora vivi

el neinbriaga pi del "grinto",
ch'el ride so'a tola...

coando che on bon putin
(che de lassare el mondo €l se rifiuta)
in barba a tuto

el me fa el mato in drento al peto!..

ELVIDO MILAN
GRIGNANO RO

LA FESTA DEL PAPA'

Me mama la me disea
chei putini ali porta

la cicogna...

Me nona la me disea
chei putini ali porta

la BEFANA... zo dal camin...

Me bisnona no so;

no la go mai vista.

Fra Galdino €l disea
che gli ortolani
trovani i bambini
sotto ai cavoli

ma solo di matina

e di buon ora...

Fra Mariano el disea
chei putini
i xe angeli che vola

zo dal zielo

intorteia

in te on paneselo...

Tomaso Cmpanela
el disea
che nissun sa chi ca sia

SO papa...

Le done le dise

che le "compra"...

Con tuti sti fornitori,
mi a voria savere
parcossa chei se ga
inventa de fare

la festa del PAPA'?...

ERNESTO DIONISIO
ROVIGO



FIOLA MIA

Svejade co I'ansia nei giorni dei sighi,
sogni cunai nel tenpo dele fade,
storie inventa che mai te stufava,
paure de bocia che mi rancurava,

oci incanta su un balon che spariva,
pue e cavali, spigassi e disegni,

anca quaderni e maestre e inpegni..

Soalsi del core al passare de un toso,
primi rossori de un'anima s-ceta;
rabie e dolcesse, tormenti e caresse,
grandi progeti, inbriaghi de svoli,
schifo del mondo, ma anca belesse,
oci e sarvelo che taca capire...

Elena mia,
anca se nata te si nel domile
v0ojo un destin che co ti solo rida,
mi pa jutarlo me rampego duro
sora 'l tenpo, tra russe e spontoni,
sensa pensare a chel nero silensio,

sera de giasso e de chiete par senpre.

BENIAMINO BETTIO
RUBANO PD

VURRIA

Vurria che I'eco
de ste guere,

el cessasse

e, se sentisse dir
come nele bele fole:
che arabi e ebrei

i Sabbrassasse;
che serti lupi

i xe deventa agnel
€, piu bela su tute
che d'ogni arma
se fara un segheto

par sfamarei putei.

SCHIAVI ANTONIO
ROSOLINA RO

FARE LA MAESTRA

Xé matina e

so davanti a la scala,
so de corsa,

come sempre.

Buto i oci

dela dai veri:

on viseto contento,
na manina ca saluda
- Ciao maestra! -

Calcosa me canta drento...
eso zala, colori.

Eco, me trovo tra le man
on hilietin

- Te vojo ben maestra -

Se vardemo...

- Lo go scrito da mi sola

e solo par ti! -

Ghe struco la manina
eshasoi oci.

No vojo mostrarghe
cai slusega

de comozion.

EUGENIA FERRARI
ROVIGO

CONCORSO “ PREMIO LIVIO FERRARI - IN DIAETO VENETO 1998"

Classe prima classificata: Classe prima sc. elem. Boara Pisani PD
Classe seconda classificata: Classe prima sc. elem. Boara Pisani PD
Classe terza classificata: Classe seconda sc. elem. Anguillara Veneta PD
Classe segnalata: Classe seconda sc. elem. “R. Ardigd” Padova
Classe segnalata: Classe prima sc. elem. Boara Pisani PD
Categoria B: I11, 1V eV Scuola Elementare (a.s. 1997/98)
Classe prima classificata: Classe quinta sc. elem. Anguillara Veneta PD
Classe seconda classificata: Classe terza sc. elem. Anguillara Veneta PD
Classe terza classificata pari merito Classe quarta sc. elem. Anguillara Veneta PD
Classe terza classificata pari merito Classe quarta sc. elem. Boara Pisani PD
Classe segnalata: Classe terza sc. elem. Anguillara Veneta PD
Classe segnalata: Classe quarta sc. elem. Anguillara Veneta PD

Categoria C: I, Il elll Scuola Media (a.s. 1997/98)

Primo classificato: FABIO MALACHIN con ME NONO
Classe I112 C Scuola Media Albignasego PD

Segnalata: ELENA MIGLIORINIcon SABIANA
Classe |12 A Scuola Media Boara Pisani PD

Segnalata: LAURA PAPARELLA con LA ME BOARA
Classe |12 A Scuola Media Boara Pisani PD

Primo classificato:

Seconda classificata:

Terza classificata:

Quarta classificata:

Quinta classificata:

Segnalato

Segnalata

Boara Pisani, 13 Settembre 1998

Categoria D: Adulti:

BONVENTO LUCIANO - ROVIGO
con EL RITORNO DEL PENDOLO

GEMMA BELLOTTO - CORTELA DI VO (PD)
con NA SERA DE NEVE

CAMILLA BARACCO - CAPODARSEGO (PD)
con SCARTOSSETI

ROSANNA PEROZZO - CASELLE DI SELVAZZANO
con L'OMO DEL SOL

AGGIO FERRACCIOLI LOREDANA - ROVIGO
con VORIA

BONVENTO LUCIANO - ROVIGO

con PROFUMO ANTICO

COSTANTINI RINA - ROVIGO
con NEBBIA

la Commissione Giudicatrice
Carla Cavallaro, Rosetta Menarello,
Lodovica Mutterle e Nivella Paronetto

finito di stampare
nel settembre 1998
presso

arti grafiche stanghella
via canaletta inferiore, 84
35048 stanghella pd
tel. e fax: 0425/95018

